
٢: ئامێری سەرکردایەتی
جۆن دبلیو گاردنەر تێبینیەکی هەیە دەڵیت: "ئەگەر ناچار بم ناویک بۆ ئامێری سەرکردایەتی بهێنم کە بۆ هەموو مەبەستێک بە کار بێت، ئەوا ئەو ناوە پەیوەندی دەبێت." ڕەنگە ئێوە ئاشنای کتێبەکانی من بن لەسەر سەرکردایەتی؛ و دەزانن کە باوەڕم وایە کە بەرز بوونەوە و داخورپانی هەموو شتێک دەگەرێتەوە بۆ سەرکردایەتی. ئەوەی کە پێشتر باسم نەکردووە ئەوەیە کە خودی سەرکردایەتی بە پەیوەندییەکانەوە بەرز دەبێتەوە و یان دادەبەزێتە خوارەوە.
ئەگەر سەرکردایەتی تیمێک دەکەیت، بەپێی پەیوەندیت لەگەڵ خەڵکەکەتدا بە ئەم ستانداردانە وە بژی: 
	بەردەوام بە. هیچ شتێک ئەندامانی تیمک زیاتر لەوە بێزار ناکات کە سەرکردەکەیان توانایی بڕیار دانی نەبێت. یەکێک لەو شتانەی کە تیمەکەی بردەوە بۆ گۆردۆن بیثون کاتێک لە کۆنتینێنتاڵ بوو، یەکدەنگی پەیوەندییەکانی بوو. کارمەندەکانی هەمیشە دەیانزانی دەتوانن پشت بەخۆی و قسەکانی ببەستن.

2- ڕوون بە.  ئەگەر ئەندامەکان نەزانن چیت دەوێت وەک تیمێک ناتوانن جێبەجێ بکەن. هەوڵ مەدە بە زیرەکی خۆت کەس سەرسام بکەیت؛ بە داواکردنی روون ویەک دەنگ خەڵک سەرسام بکە.
 
3- بە ئەدەب بە.  هەموو کەسێک شایەنی ئەوەیە ڕێزی لێبگیرێت، گرنگ نییە چ پێگەیەکی هەبێت یان چ جۆرە ئەزموونێکت لەگەڵیدا هەبێت. بە ئەدەب بوون بەرامبەر بە کارمەندەکانت، یەک دەنگی و یەک رەنگیکی تەواو لە ڕێکخراوەکەدا بە دی دەێنێت. 
هەرگیز ئەوە لەبیر مەکە چونکە تۆ بۆ تیمەکەت پێشەنگیت، شێوەی پەیوەندی وەرگرتنی تۆ دەبێت بە ئاهنگێک و کاریگەری دادەنێت لە سەر شێوەی پەیوەندی وەرگرتنی ئەندامەکان لە گەڵ یەک. تیمەکان هەمیشە ڕەنگدانەوەی سەرکردەکانیانن. وە هەرگیز لەبیرت نەچێت کە پەیوەندی باش هەرگیز یەکلایەنە نییە. نابێت لە سەرەوە بۆ خوارەوە یان وەک دیکتاتۆریک بیت. باشترین سەرکردەکان گوێ دەگرن و بانگهێشت دەکەن و دواتر هانی بەشداریکردن دەدەن.
 
—١٧ یاسای حاشا هەڵنەگر لە کاری تیمی
ئەمڕۆ ئاگاداربە کە 
پەیوەندییەکانتان ئاهنگیک دیاری دەکات بۆ ئەو کەسانەی ئێوە سەرکردایەتیان دەکەن.
 
 
٣
تێگەیشتن 
دەتوانرێت تێگەیشتن وەک توانای دۆزینەوەی سەرچاوەی بابەتەکان وەسف بکرێت، و پشت بە هەستی هەناو( شهود) و هەروەها بیرکردنەوەی عەقڵانی دەبەستێت. تێگەیشتن لێهاتووییەکی پێویستە بۆ هەر سەرکردەیەک کە ئارەزووی زۆرترین کاریگەری دەکات. یارمەتیدەرە بۆ ئەنجامدانی چەند کاری گرنگ: 
 1. کێشە سەرەکییەکان بدۆزەرەوە. 
سەرکردەکانی ڕێکخراوە گەورەکان دەبێت ڕۆژانە ڕووبەڕووی ئاژاوە و ئاڵۆزییە گەورەکان ببنەوە. ئەوان هەرگیز توانای کۆکردنەوەی زانیاری پێویستیان نییە بۆ ئەوەی وێنەیەکی تەواو بەدەست بهێنن. لە ئەنجامدا دەبێت بۆ بینینی بەشێک لە وێنەیەکە پشت بە تێگەیشتن ببەستن، پارچەکە ونبووەکان بە شێوەیەکی شهودی پڕکردنەوە، و سەرچاوەی ڕاستەقینەی ئاڵۆزییەکان بدۆزنەوە.
 
2. چارەسەرکردنی کێشەکانت بەرز بکەرەوە.
 ئەگەر بتوانیت سەرچاوەی کێشەکان ببینیت، دەتوانیت چارەسەری بکەیت. تا سەرکردە یەک لە بوارە دیارییەکەی خۆی )ئەو بوارەی کە تێدا توانایە( نزیکتر بێتەوە، شهود و توانای بینینی ڕەگ و ڕیشەی بابەتەکان و ئاڵۆزییەکانی بەهێزتر دەبێت. ئەگەر دەتەوێت سوود لە توانای لێک کردنەوەت وەربگریت، لەو بوارانەی کە بەهێزتریت کار بکە.
 
3. بۆ بژاردەکانت هەڵسەنگاندن بکە، بۆ ئەوەی زۆرترین کاریگەریان هەبێت.
راوێژکاری بەڕێوەبردن ڕۆبەرت هێلەر ئەم ئامۆژگارییەی هەیە: "هەرگیز هەستی هەناوت پشتگوێ مەخە، بەڵام هەرگیز باوەڕت بەوە نەبێت کە ئەم هەستە بۆ تێگەیشتن بەسە." تێگەیشتن تەنیا پشت بەستن بە هەستی هەناو( شهود) نییە، هەروەها تەنیا پشت بەستن بە عەقڵیش نییە. تێگەیشتن ڕێگەت پێدەدات بۆ دۆزینەوەی باشترین بژاردە هەم هەستی هەناو و هەم مێشکیشت بەکاربهێنیت.
 
4. دەرفەتەکانت چەند هێندە بکە.
ئەو کەسانەی کە تێگەیشتنیان نییە، بە دەگمەن لە کاتی گونجاودا لە شوێنی گونجاودا دەبن. هەرچەندە زۆرجار سەرکردە گەورەکان بۆ هەندێک لە چاودێران بە بەختەوەر دەردەکەون، بەڵام من پێموایە سەرکردەکان "بەخت"ی خۆیان لە ئەنجامی تێگەیشتن دروست دەکەن، لە بەر ئەوەی ئامادەن   ئەزموونەکانیان بەکار بهێنن و هەرەها شوێنکەوتووی غەریزەکانیان.
 
 
—٢١ سیفەتی حاشاهەڵنەگری سەرکردەیەک
هەر ئەمڕۆ بۆ جێگیرکردنی خۆت
وە تیمەکەت بۆ ئەوەی بتوانن سەرکەوتوو بن، توانایی تێگەیشتنت بەکاربهێنە
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
تۆ عەدەسەی خۆتیت
 
تۆ کێیت؟ شێوازی بینینی تۆ هەموو شتێک دیاری دەکات. ناتوانێت شوناسی خۆت لە ڕوانگەت جیا کەیتەوە. هەموو ئەو شتانەی کە تۆیت و هەموو ئەزموونێک کە هەتبووە دیاری دەکەن کە چۆن شتەکان دەبینیت. ئەمانە عەدەسەی تۆن. لەم چیرۆکە باشتر لە مەبەستم تێ دەگەن: 
ڕێبوارێک لە نزیک شارێکی گەورە دەگوزەرا، لە پیرە پیاوێکی پرسی کە لە تەنیشت ڕێگاکە دانیشتبوو، “خەڵکی ئەم شارە چۆنن؟”
“لەو شوێنەی کە تۆ لێیەوە هاتوویت خەڵکەکەی چۆن بوون؟” پیاوە بەتەمەنەکە پرسی.
 گەشتیارەکە وڵامی دایەوە: “ترسناک”. واتە: خراپەکار، بێ متمانە، لە هەموو ڕوویەکەوە قێزەون.
پیرەمێردەکە وتی: ئەها، بەداخەوە خەڵکی ئەم شارەش هەر وا دەبێنیت.
هێشتا یەکەم گەشتیار بە ڕێگادا نەڕۆیشتبوو کە گشتیارێکی تر وەستا بۆ ئەوەی پرسیار سەبارەت بە خەڵکی ئەو شارە بکات. دیسان پیرەمێردەکە پرسیاری لە ئەویش کرد “لەو شوێنەی کە تۆ لێیەوە هاتوویت خەڵکەکەی چۆن بوون؟”
 گەشتێارە دووهەمەکە گووتی “ئەوان کەسانی باش بوون: ڕاستگۆ و کۆششکار و بەخشندە، وە زۆر پەشیمانم کە ئەو جێگەیەم بە جێ هێشتووە
پیرەمێردەکە وەڵامی دایەوە، “بەختەوەریت کە بەتەواوی خەڵکی ئەم شارەش بەم شێوە دەبینیت.”
 
شێوازی بینینی مرۆڤەکان ڕەنگدانەوەی خۆیانە: ئەگەر من کەسێکی متمانەپێکراوم، ئەوانی تر بە متمانەپێکراو دەبینم. ئەگەر من کەسێکی ڕەخنەگر بم، ئەوانی تر وەک ڕەخنەگر دەبینم. ئەگەر من کەسێکی خەمخۆر بم، ئەوانی تر بە بەزەیی دەبینم.
ئەگەر خۆت بگۆڕیت و ببیتە ئەو جۆرە کەسەی کە ئارەزووی بوونی دەکەیت، لە پڕێک دا هەموو ئەو کەسانەی کە لە چواردەورت دان رووناکیان دەبینیت و ئەوەش بە تەواوی کاریگەری دەبێت لە سەر شێوازی کارلێککردنت لە هەموو پەیوەندییەکان.
                                                                         —بردنەوە لەگەڵ خەڵک
ئەمڕۆ لە کاتی بەرامبەر بوون لەگەڵ کەسانی تر
ئاگاداری “ عەدەسەکەت” بە 
 
خەڵک لە شوێنی (ڕاست)ی خۆیان دابنێن
 
گواستنەوەی کەسێک لە کارێکەوە کە ڕقی لێیەتی بۆ کارێکی دروست دەتوانێت ژيانی بگورێت. یەکێک لەو کارگێڕانەی کە چاوپێکەوتنم لەگەڵدا کردوە، بۆمی باس دەکرد کە چۆن یەکێک لە ستافەکەی بۆ چوار شوێنی جیاواز لە ڕێکخراوەکەدا جووڵاندوویەتی و هەوڵی داوە کە جێگای گونجاوی بۆ بدۆزیتەوە. چونکە بە هەڵە زۆر جار لە جێگای نەشیاو دای نابوو. هندێک جار نزیک بوو ئامادە بێت دەستبەرداری بێت، بەڵام دەیزانی کە ئەو کارمەندە توانایی گەورەی هەیە، و بۆ رێکخراوەکە کەسێکی گونجاوە، لە کۆتاییدا دوای ئەوەی کارێکی گونجاوی بۆ دۆزیەوە، ئەو کارمەندە بوو بە ئەستێرەیەک لە نێو رێکخراوەکە!
 
ئەم کارگێرە باش دەزانێت کە چەندە گرنگە هەر کەسێک لە جێگایەکی دروستدا کار بکات،  هەر بۆیە هەموو ساڵێک جارێک لە ستافەکەی پرسیار دەکات، “ئەگەر دەسڵاتی هەموو شتێک لە نێو رێکخراوەکەمان هەبێت، چی دەکەێت؟” لە وەڵامەکانیان، ئەو ئاماژە وەردەگرێت کە ئایا کەسێک هەیە کە ڕەنگە بە هەڵە لە ڕەۆڵێکدا دانرابێت.
هەوڵدان بۆ بەدەستنیشان کردنی کەسێکی گونجاو لە کارێکی گونجاودا دەتوانێت کار و وزەی زۆری بوێت. با راست بین لە گەڵ خۆماندا، ئایا ئاسانتر نییە بۆ سەرکردەیەک کە خەڵک بخاتە شوێنێک کە گونجاوترینە و لێان گەڕێت کاری خۆیان بکەن? جارێکی تر، ئەمە بوارێکە کە سەرکردەکان لە گەڵ ئارەزووە دەروونیەکانی خۆیان بەرامبەر دەکاتەوە. لە گەل مەیلی سروشتی خۆت بۆ بڕیاردان بەرەنگار ببەوە و بەردەوام بە. ئەگەر کارماندەکانت بەو شێوەیە نادرەوشێنەوە کە پێت وایە دەتوانن لە جوڵاندن و جێ وە جێ کردنیان مەترسە.
 
—سەرکردەی 360°
بەدوای ئاماژەیەکدا بگەڕێ کە پێت دەڵێت کەسێک لە نێو تیمەکەت
 دەتوانێت لە چ جێگایەکی باشتر بێت.
 
 
 
 
کارەکتەر هەموو شتێکە
 
چی وا لە خەڵک دەکات حەز بکەن شوێن سەرکردەیەک بکەون؟ 
بۆچی مرۆڤەکان هندێک جار بە دوودڵی پابەندی سەرکردەیەک دەبن لە کاتێکدا بە سۆزەوە تا کۆتایی بەدوای سەرکردەیەکی تردا دەڕۆن؟ چی سەرکردەیەکی بواری تیۆریی لە سەرکردە سەرکەوتووەکان جیا دەکاتەوە کە لە جیهانی ڕاستەقینەدا بە شێوەیەکی کاریگەر سەرکردایەتی دەکەن؟ وەڵامەکە لە سیفەتەکانی کارەکتەری تاکەکەسی مرۆڤدایە.
هاوڕێکەم، ئایا ئەوەی کە پێویستە بۆ ئەوەی ببیت بە سەرکردەیەکی گەورە، ئەو جۆرەی کە مرۆڤەکان ڕاکێشیت و شتەکان بە دی دێنێت، لە تۆدا هەیە؟ مەبەستم ئەوەیە، ئەگەر کاتت بۆ تەرخان کرد بۆ ئەوەی بەڕاستی لە قووڵایی دڵتەوە سەیری خۆت بکەیت، ئایا ئەو سیفەتانە دەدۆزیتەوە کە پێویستن بۆ بەدیهێنانی بوێرترین خەونەکانت، ئەو خەونانەی کە ئەوەندە گەورەن کە هەرگیز لەگەڵ کەسدا هاوبەشت نەکردووە؟ ئەگەر بمانەوێت توانا ڕاستەقینەکانمان بەدەست بهێنین. ئەوە پرسیارێکە کە هەریەکەمان دەبێت بوێری ئەوەمان هەبێت کە بە ڕاستگۆییەوە لە خۆمانی بپرسین و وەڵامی بدەینەوە-
 
—٢١ سیفەتی حاشاهەڵنەگری سەرکردەیەک
چاندنی ئەو تایبەتمەندیانەی کە پێویستن
بۆ ئەوەی سەرکردەیەکی سەرکەوتوو و بەسۆز بیت
گرنگیەکی تایبەتی هەیە.
 
 
 
 
 
 
 
 
 
 
 
یاسای کاریگەری
 
پێوەری ڕاستەقینەی سەرکردایەتی کاریگەرییە- نە زیاتر، نە کەمتر. سەرکردایەتی ڕاستەقینە نە خەڵات دەکرێت، نە دەستنیشان دەکرێت، نە دیاریش دەکرێت. بەڵکو تەنها لە کاریگەرییەوە دێت و ئەوەش ناتوانرێت فەرمانی پێ بکرێت، دەبێت بەدەست بهێنرێت. 
سەرکردەیەکی ڕاستەقینەیە کێیە، شوێنکەوتووەکان دیاری دەکەن. بەڵام بۆچی هەندێک کەس وەک سەرکردە دەردەکەون لە کاتێکدا هەندێکی تر گرنگ نییە چەندە هەول ئەدەن ناتوانن کاریگەرییان هەبێت؟
من پێم وایە چەند هۆکارێک دێنە گۆڕەپانەکەوە:
1. کارەکتەر- ئەوان کێن
2. پەیوەندییەکان- کێ دەناسن
3. زانین- ئەوەی دەیزانن
4. شهوود-ئەوەی هەستی پێدەکەن
5. ئەزموون- لە کوێ بوون
6. سەرکەوتنی ڕابردوو- ئەوەی کە کردوویانە
7. توانا- ئەوەی دەتوانن بیکەن
من ئەو پەندەی سەرکردایەتیم زۆر خۆشدەوێت کە دەڵێت “ئەو کەسەی کە پێ وایە سەرکردایەتی دەکات، بەڵام شوێنکەوتووی نییە، تەنها خەریکی پیاسە کردنە و بس”. ئەگەر نەتوانیت کاریگەری لەسەر خەڵک دانێیت، ئەوا ئەوان شوێنت ناکەون و ئەگەر خەڵک شوێنت نکەون، تۆ سەرکردە نیت.
 
—٢١ یاسای ڕەتنەکراوەی سەرکردایەتی
ئایا خەڵک شوێنت دەکەون،
 یان تەنها خەریکی پیاسە کردنیت؟
 
 
 
 
 
 
خاڵە بەهێزەکانی خەڵک دیاری بکە.
 
زۆرجار مرۆڤەکان بۆ گەشەسە دانی خۆیان، کاتێک زۆر تەرکیز لەسەر خاڵە لاوازەکانیان دەکەن توشی هەڵە دەبن،. لە ئەنجامدا لەبری ئەوەی زۆرترین کات بۆ خاڵە بەهێزەکانیان دەستنیشان بکەن کاتەکانیان لە هەوڵدان بۆ پشتگیریکردنی لاوازەکانیان بەسەر دەبەن. بە هەمان شێوە، هەڵەیە کە سەرنجت لەسەر لاوازییەکانی کەسانی دیکە بێت. ئەو کەسانەی کە خۆیان بە “شارەزا” ناودەبەن و کاتەکانیان بەوە بە سەر دەبەن کە بە خاڵک بڵێن هەڵەکانیان چییە هیچ کات براوە نابن. زۆربەی خەڵک بە سادەیی خۆیان لێیان بەدوور دەگرن.
 بەڵکو پێویستە سەرنجمان لەسەر دۆزینەوەی خاڵە بەهێزەکانی خەڵک و ئاماژەدانیان بێت. زۆربەی خەڵک خاڵی بەهێزیان هەیە کە بە دەگمەن دەتوانن بەکاری بهێنن. لەوانەیە ئەو خاڵە بەهێزانە کارامەیی کار، زانیاری، توانای گشتی، تایبەتمەندی کەسایەتی، یان سیفەتی دیکە بن.
جارێک لێکۆڵینەوەیەکی سەرنجڕاکێشم خوێندەوە کە دەیگووت هەموو مرۆڤێک دەتوانێت لانیکەم یەک شت بە شێوەیەکی باشتر لە دە هەزار کەسی تر ئەنجام بدات. بیر لەوە بکەرەوە! تۆ خاوەنی تواناییەکیت کە کەس لە شارۆچکەکەتدا، گەڕەکەکەت یان لە کۆلێژەکەت یان زانکۆکەت یان لە کۆمپانیا یان ڕەنگە تەنانەت لە پیشەسازییەکەتدا ناتوانێت هاوتای تۆ بێت.
ئایا ئەو تواناییەت دۆزیوەتەوە؟ ئەگەر وایە، کەواتە لە ڕێگای بۆ بەدواداچوونی ئامانجەکانی ژیانت هەست بە سەرکەوتوویی دەکەێت. ئەگەر پێت وایە هێشتا نەتدۆزیوەتەوە، ئایا پێت خۆش نییە، ئەگەر کەسێک شانبەشانیت بێت و ئاماژەی پێبدات؟ هەستت چۆن دەبێت بەرامبەر بەو کەسە؟ گرەو دەکەم زۆر سوپاسگوزار دەبیت. 
بۆچی هەوڵ نەدەیت لە ژیانی کەسێکی تردا ببیتە ئەو جۆرە کەسە؟ ئەگەر وات کرد، ڕەنگە یارمەتیان بدەیت کە بتوانن ئەو شتەی کە خودا دروستی کردوون بۆی، بیدۆزنەوە.
 
—٢٥ ڕێگا بۆ بردنەوە لەگەڵ خەڵک
هەر ئەمرۆ ئاماژە بە خاڵێکی بەهێز بکە سەبارەت بە کە سێک کە لە گەڵتایە.
 
 
 
 
٩ی ژانویە
هێزی چڕبوونەوە (فوکەسکردن)
بۆ ئەوەی ئەو فۆکۆسەت هەبێت تا ببیت بە سەرکردەیەکی کاریگەر چی پێویستە؟ سەرەکی ترین پێویستیەکان بریتین لە ئەولەویەتەکان و تەرکیزکردن. سەرکردەیەک کە ئەولەویەتەکانی خۆی دەزانێت بەڵام تەرکیزی نییە- دەزانێت چی بکات بەڵام هەرگیز ئەنجامی نادات. ئەگەر تەرکیزی هەبێت بەڵام ئەولەویەتەکانی نەناسێت، ئەوا ئامانجی بەرزی هەیە بەلام پێشکەوتنی نابێت. کەچی کاتێک هەردووکیان بەکاردەهێنێت، توانای بەدەستهێنانی شتە گەورەکانی هەیە.
زۆرجار لە پۆستی سەرکردایەتیدا کەسانێک دەبینم کە پێدەچێت لە شتە بچووکەکاندا پسپۆڕ بن. لەوانەیە ئێوەش وا بن، بەڵام پرسیارە گرنگەکە ئەوەیە، دەبێت کات و وزەت لە سەر چی چڕ بکەیتەوە؟
سەرکردە کاریگەرەکان ئەوانەی کە دەگەنە سنووری تواناکانیان، بۆ ئەوەی سەرنجیان لەسەر ئەو کارانە بێت کە بە باشی ئەنجامی دەدەن کاتێکی زیاتر بەسەر دەبەن، نەک لەسەر ئەوە کارانەی کە تێدا زۆرتر هەڵە دەکەن. بۆ ئەوەی سەرکەوتوو بیت، سەرنجت لەسەر خاڵە بەهێزەکانت بێت و پەرەیان پێبدە. ئێرە ئەو جێگەیە کە پێویستە کات و وزە و سەرچاوەکانت بۆی بە کار بێنیت.
گەشەکردن لە گەڵ گۆڕانکاری یەکسانە. ئەگەر بتەوێت باشتر بیت، دەبێت بەردەوام لە گۆڕانکاری و باشتربوون بیت. ئەمەش واتە هەنگاونان بۆ ناوچە نوێیەکان. ئەگەر کاتت بۆ شتە نوێیەکان تەرخان بکەیت کە پەیوەندییان بە بوارەکانی بەهێزەوە هەیە، ئەوا وەک سەرکردەیەک گەشە دەکەیت. لەبیرت نەچێت: لە سەرکردایەتیدا، ئەگەر لە گەشەکردندابیت، ئەوا لە هەموو کۆسپەکاندا تێدەپەڕیت.
 
کەس ناتوانێت بە تەواوی خۆی لە کارکردن لە بوارەکانی لاوازی بەدوور بگرێت. بەڵام رازەکە ئەوەیە، تا دەتوانرێت کەمتر لەو مەیدانە بمێنیتەوە. سەرکردەکان دەتوانن بە ڕاسپاردنی کەسەکانی تر ئەو کارە بکەن. بۆ نموونە من خۆم کاری وردەکاری دەسپێرم بە کەسانی تر. تیمێک هەموو لۆجستیکی کۆنفرانسەکانم بەڕێوەدەبەن. بەم شێوەیە کاتێک لەوێم، کاری ڕاستەقینەی من دەبێت بە قسە کردن ئەو شتەی کە زۆر تێدا باشم.
 
—٢١ سیفەتی حاشاهەڵنەگری سەرکردەیەک
ئەولەویەتەکانت دیاری بکە و ئەمڕۆ فۆکەست
لەسەر خاڵە بەهێزەکانتان دانێ.
 
شیکردنەوەی ڕێگەکە
ڕەنگە هەر کەسێک بتوانێت گەشتێک بەڕێوە ببات، بەڵام هەر گەشتێک پێشەنگێکی دەوێت بۆ ئەوەی ڕێڕەوەکە شیکاتەوە. پێش ئەوەی سەرکردەکان گەلەکەیان ببەنە سەفەرێکەوە، دەبنە گەشتەوان و بە پرۆسەکەدا تێدەپەڕن بۆ ئەوەی باشترین چانسی سەرکەوتن بۆ گەشتەکە بە دی بکەن:
  گەشتەوانەکان سوود لە ئەزموونی ڕابردوو وەردەگرن: زۆربەی سەرکردەکان چالاکوانن. ئەوان مەیلیان هەیە چاویان لە پێشەوە بێت- نەک دواوە- بڕیار ئەدەن، و بەردەوام دەبن. بەڵام بۆ ئەوەی چالاکوانێک ببێت بە سەرکردەیەکی باش پێویستە وەک گەشتەوانە باشەکان، کاتێک بۆ بیرکردنەوە و فێربوون لە ئەزموونەکانی تەرخان بکەن.
گەشتەوانەکان پێش پابەندبوونیان، لە مەرجەکان بە دروستی دەکۆڵنەوە: گەشتەوانە باشەکان پێش ئەوەی پابەندبوون بۆ خۆیان و کەسانی دیکە درووست بکەن، تێچوونەکە دەژمێرن. ئەوان نەک تەنها بیر لە هۆکارە پێوانەکراوەکانی وەک دارایی و سەرچاوە و بەهرە دەکەنەوە، بەڵکو لە شتە نامەحسوسەکانیش وەک کات، مۆڕاڵ، زەبری هێز، کولتوور و هتد دەکۆڵنەوە.
گەشتەوانەکان گوێ لە قسەکانی ئەوانی تر دەگرن: گرنگ نییە چەند سەرکردەیەکی باشیت، خۆت هەموو وەڵامەکانت نابێت. هەر بۆیە گەشتیارانی ناودار زانیاری لە زۆر سەرچاوە کۆدەکەنەوە.
گەشتیاران دڵنیا دەبنەوە لەوەی کە دەرەنجامەکانیان نوێنەرایەتی ئیمان و ڕاستی دەکەن: توانای گەشتکردن بۆ کەسانی تر پێویستی بە سەرکردە هەیە کە خاوەنی هەڵوێستێکی ئەرێنی بێت. دەبێت باوەڕت هەبێت کە دەتوانیت گەلەکەت بە درێژایی ڕێگاکە ببەیت. لە لایەکی دیکەوە دەبێت بتوانیت بە شێوەیەکی واقیعی ڕاستییەکان ببینیت. ئەگەر بە چاوی تەواو کراوەوە نەرۆێتە ژوورەوە، ئەوا کوێرانە هەنگاو دەنێت و زۆر شت ناببینیت.
 
 
—٢١ یاسای ڕەتنەکراوەی سەرکردایەتی
ئایا بۆ ئەو کەسانەی کە تۆ سەرکردایەتیان دەکەیت
کاتت تەرخان کردووە، بۆ ئەوەی رێگەکە شیکەێتەوە ؟
 
 
 
 
١١ی ژانویە
 
یاسای ئەولەویەتەکان
 
سروشتی  ئێمەی مرۆڤ وایە کاتێک سەرقاڵین، پێمان وایە کە دەستکەوتمان هەیە.
بەڵام سەرقاڵبوون یەکسان نییە لە گەل بەرهەمهێنان. شرت نیە هەموو چالاکیەک بەدیهێنان بێت. ئەولەویەت دانان پێویستی بە سەرکردە هەیە تا بەردەوام بیر لە پێشەوە بکەرەوە، بۆ ئەوەی بزانیت چی گرنگە، بۆ ئەوەی بزانیت هەنگاوی دوایی چییە، بۆ ئەوەی بزانین چۆن هەموو شتێک پەیوەندی بە روانگە گشتیەکەوە هەیە.
•چی پێویستە؟ دەبێت من چی بکەم کە کەس نەتوانێت یان نابێت بۆم بکات؟
• چی گەورەترین دەسکەوتی دەبێت؟ لە ناوچەکانەی کار بکەن زۆر بە توانان تێدا. ئایا شتێک هەیە کە تۆ دەیکەیت بەڵام دەکرێت لە سەدا ٨٠ بە هەمان شێوە لە ڕێگەی کەسێکی ترەوە ئەنجام بدرێت؟ ئەگەر وایە، ڕاسپێری بکە.
• چی گەورەترین پاداشت بۆ دێنێت؟ ژیان زۆر کورتە, حەیفە کە چاو بپۆشیت لە ئەنجام دانی ئەو شتانەی کە خۆشت دەوێت. ئەوەی وزەت پێدەبەخشێت و بەسۆز دەتپارێزێت
 
 
 
—٢١ یاسای ڕەتنەکراوەی سەرکردایەتی
ئەمڕۆ کاتەکانت تەنها بەو شتانە بدە کە لە
تاقیکردنەوەی پێداویستی، گەڕانەوە، پاداش تێدەپەڕن
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
٤ی نیسان
 
هەموو شتێک لەبارەی تیمەکەوەیە
پێدەچێت هەندێک لە تیمە وەرزشییەکان بیرکردنەوەیەکی "هەموو کەسێک بۆ خۆی" پەسەند بکەن. هەندێکی تر پەیرەوی کردن و کاری تیمی بۆ تیمەکەیان پەسەند دەکەن. بۆ نموونە تیپەکانی تۆپی پێی وەک نۆتردام و پێن ستایت ناوی یاریزانەکان لەسەر جلەکانیان دانانێن. لو هۆڵتز، ڕاهێنەری پێشووی یانەی فایتینگ ئێرلەندی، جارێک هۆکارەکەی ڕوونکردەوە. وتی، “لە نۆتردام، ئێمە پێمان وابوو کە یاری کردن لە نۆتردام هەموو ئەو ناسنامەیە کە یاریزانەکان پێویستیان پێیە. هەر کاتێک کەسێک گلەیی کرد، پێم دەگوت  کە زۆربەختەوەرن کە ڕێگەمان داوە ژمارە لەسەر یەکپۆشەکان بێت. ئەگەر هەموو ئیزن بە خۆم بایە، جگە لە پێگەیەک کە یاری تیدا دەکەن لە سەر جلەکان چی تم نەدەنووسی. ئەگەر ئەولەویەتی تۆ تیمەکە بێت نەک خۆت، چی ترت پێویستە؟”
تیپە براوەکان یاریزانیان هەیە کە تیپەکە دەخەنە پێش خۆیانەوە. ئەگەرچی ئەوان دەیانەوێت لەو ناوچەی کە بەهێزن تێدا یاری بکەن، بەڵام ئامادەن ئەوەی پێویستە بیکەن بۆ ئەوەی ئاگاداری تیپەکە بن. ئامادەن ڕۆڵی خۆیان بکەنە قوربانی ئامانجی گەورەتر.
 
—17 یاسای حاشا هەڵنەگر لە کاری تیمی
ئایا بۆ ئەوەی تیپەکەت باشتر بێت
ئامادەیت ئەوەی پێویستە بیکەیت؟
 
 
 
 
 
 
 
 
 
 
 
 
5ی نیسان
مۆدێلی شێوازی سەرکردایەتی دڵخواز
 
بە گوێرەی میسیۆنەری پزیشکی بەناوبانگ ئەلبێرت شوایتزەر، “نموونە شتێکی سەرەکی نییە لە کاریگەریکردن لەسەر کەسانی دیکە . ئەوە تەنها شتێک." بەشێک لە دروستکردنی کەشوهەوایەکی سەرنجڕاکێش بۆ گەشەپێدانی سەرکردە بەتواناکان مۆدێلکردنی سەرکردایەتییە. خەڵک ئەو شتانە وەرئەگرن کە دەیبینن مۆدێل کراوە. مۆدێلی ئەرێنی- وەڵامی ئەرێنی. مۆدێلی نەرێنی- وەڵامی نەرێنی. ئەوەی سەرکردەکان دەیکەن، سەرکردە پۆتانسێلەکانی دەوروبەریان دەیکەن. ئەوەی کە بەهای پێدەدەن، گەلەکەیان بەهای پێدەدەن. ئامانجی سەرکردەکان دەبێتە ئامانجی ئەوان. سەرکردەکان تۆنەکە دادەنێن. وەک لی یاکۆکا پێشنیاری دەکات، “خێرایی سەرۆک خێرایی تیمەکەیەتی.” سەرکردە ناتوانێت داوای لە کەسانی تر بکات کە لە خۆی داوای ناکات. لەگەڵ گەشەکردن و پێشکەوتنی من و تۆ وەک سەرکردە، بە هەمان شێوە ئەوانەی سەرکردایەتی دەکەین. پێویستە ئەوەمان لەبیربێت کە کاتێک خەڵک بەدوای ئێمەدا دەکەون، تەنها دەتوانن تا ئەو شوێنەی ئێمە دەڕۆین بڕۆن. ئەگەر گەشەکردنمان بوەستێت، توانای سەرکردایەتیمان لەگەڵیدا دەوستێت. نە کەسایەتی و نە میتۆدۆلۆژیا ناتوانن جێگرەوەی گەشەی کەسی بن. ناتوانین ئەو شتە مۆدێل بکەین کە خاوەنی نین. ئەمڕۆ دەست بکە بە فێربوون و گەشەکردن، و سەیری ئەو کەسانەی دەوروبەرت بکە کە دەست دەکەن بە گەشەکردن. من وەک سەرکردەیەک بە پلەی یەکەم شوێنکەوتەی بنەما گەورەکان و سەرکردە گەورەکانی ترم.
 
—پەرەپێدانی سەرکردەکانی دەوروبەرت
زیاتر لە کەسانی تر مەپرسە جگە لە...
تۆ پرسیار لە خۆت دەکەیت.
 
 
 
 
 
 
 
 
٦ی نیسان
پەرەپێدانی خۆت
لە وانەوتنەوە و لە کۆنفرانسەکان یان نووسینی کتێبی وەک ئەم کتێبە مەترسییەک هەیە، خەڵک  وا گریمانە دەکەن کە تۆ بە سەر هەر هەموو ئەو شتانەی وەک وانە بە ئەوانی دەڵێتەوە زاڵیت و دەتوانیت بە ڕێک و پێکی بە کاری بێنیت. راستەیەکەی وا نییە. منیش وەک تۆ هێشتا کار لەسەر کارامەییەکانی پەیوەندی و سەرکردایەتی خۆم دەکەم. بنەماگەلێک هەیە کە من هێشتا تێدا باش نیم، بۆیە بەردەوام بۆ باشترکردنی خۆم کاردەکەم. ئەگەر هەرکات پێم وابێت گەشەکردنم تەواو کردووە، ئەوا تووشی کێشە دەبم.
ئەو کەسانەی کە زۆرجار تووشی کێشەی پەیوەندی دەبن، بۆ ڕوونکردنەوەی کێشەکە ئەو رەفتارە دەگرنە بەر کە سەیری هەموو کەسێک بکەن جگە لە خۆیان. بەڵام دەبێت هەمیشە بە پشکنینی خۆمانەوە دەست پێ بکەین و ئامادە بین هەر کەموکوڕییەکمان هەبێت بینینین و بیگۆڕین.
ڕەخنەگر ساموێل جۆنسۆن ئامۆژگاریەکی هەیە کە دەڵێت "ئەو کەسەی کە زانیارییەکی کەمی لەسەر سروشتی مرۆڤ هەیە ئەگەر بە گۆڕینی هەر شتێک جگە لە خۆی بەدوای بەختەوەریدا بگەڕێت، ژیانی خۆی لە هەوڵی بێ ئەنجامدا بەفیڕۆ دەدات و ئەو خەمەی کە مەبەستی لابردنیەتی چەند هێندەی دەکات.“
 
—بردنەوە لەگەڵ خەڵک
دەبێت چی لە خۆتدا بگۆڕیت
بۆ ئەوەی ببیتە سەرکردەیەکی باشتر؟
 
 
 
 
 
 
 
٧ی نیسان
 
تەرکیز کردن لە سەر بۆردی نمرەکان
هەموو "یارییەک" یاسا و پێناسەی تایبەتی خۆی هەیە. سەبارەت بە ئەوەی بردنەوە مانای چییە. هەندێک لە تیپەکان سەرکەوتنەکانیان بە خاڵەکان دەپێون؛ هەندێکی تر لە قازانجدا، ڕەنگە هەندێکی تریش سەیری ژمارەی ئەو کەسانە بکەن کە خزمەتیان دەکەن. بەڵام گرنگ نییە یارییەکە چی بێت، هەمیشە تابلۆی نمرەکان بەشێک لە یارییەکەیە. ئەگەر تیمێک بیەوێت ئامانجەکانی بەدی بهێنێت، دەبێت بزانێت لە کوێ وەستاوە. دەبێت لە ڕێگەی تابلۆی نمرەکان سەیری خۆی بکات. بۆچی? چونکە یارییەکە بەردەوام لە گۆڕاندایە. پلانی یارییەکە پێت دەڵێت کە تۆ دەتەوێت چی ڕووبدات. بەڵام تابلۆی نمرەکان باس لەوە دەکات کە چی ڕوودەدات. ئەگەر سەرکردایەتی تیمێک دەکەێت، ئەوە بەرپرسیارێتی سەرەکی تۆێە کە بەردەوام پشکنینی تابلۆی نمرەکان بکەیت و دۆخی تیپەکە بە ئەندامەکانی بڵێت. ئەوە بەو مانایە نییە کە دەبێت هەموو شتێک بە تەنیا ئەنجام بدەیت. بەڵام پێویستە دڵنیا بیت لەوەی کە ئەندامانی تیمەکە بەردەوام هەڵسەنگاندن و خۆگونجاندن و توانایی بڕیاردانی خێرایان هەیە. ئەوە کلیلی بردنەوەیە.
ئایا سیستەمێکت هەیە بۆ ئەوەی دڵنیا بیت لەوەی کە بەردەوام پشکنینی تابلۆی نمرەکان بکەیت و دۆخی تیپەکە بە ئەندامەکانی بڵێت؟ یان ئەوەی کە تۆ بە تەنیا پشت بە شهوودی خۆت دەبەستیت؟ بەکارهێنانی شهوود باشە-بە مەرجێک بۆ ئەوەی تیمەکەت بێ هیوا نەکەیت دڵنیا بیت کە لە گەڵ داڕماندا روبروو نابیتەوە. هەڵسەنگاندن بکە کە چەندە بە بەردەوامی و کاریگەر دەگەرێتەوە سەر تابلۆی نمرەکانت. ئەگەر بەو شێوەیەی کە پێویستە بەردەوام ناگەرێتەوە سەر ئەو تابڵۆیە، ئەوا دەبێت سیستەمێک دروست بکەیت کە یارمەتیت بدات بۆ ئەنجامدانی، یان سەرکردەکانی تیمەکەت بەهێز بکە بۆ ئەوەی بەرپرسیارێتییەکە هاوبەش بکەن وئەو کارەت بۆ ئەنجام بدەن.
 
—17 یاسای حاشا هەڵنەگر لە کاری تیمی
ئەوەندە تەرکیز لەسەر ئەو ساتە مەکە
کە لەبیرت دەچێت پشکنینی بۆردی نمرەکان بکەیت
 
 
 
8ی نیسان
لە سەر خۆ بڕۆ
زۆربەی ئەو کەسانەی دەیانەوێت سەرکردایەتی بکەن بە شێوەیەکی سروشتی خێران. بەڵام ئەگەر بتەوێت ببیتە سەرکردەیەکی باشتر، لە ڕاستیدا پێویستە هندێک هێواش کەیتەوە. دەتوانیت بە تەنیا خێراتر بجوڵێیت. دەتوانیت بە تەنیا ڕێزلێنانی تاکەکەسی زیاتر کۆ بکەیتەوە. بەڵام بۆ ئەوەی سەرکردایەتی ئەوانی تر بکەیت، پێویستە ئەوەندە خاو بکەیتەوە کە پەیوەندییان پێوە بکەیت و سەرقاڵیان بکەیت و لەگەڵ خۆتدا بیانبەیت.
ئەگەر منداڵت هەبێت، بە غەریزە لەم بابەتە تێدەگەیت. جارێکی تر کە پێویستە شتێک لە دەوروبەری ماڵەکەدا ئەنجام بدەیت، هەوڵبدە بە دوو شێوە ئەنجامی بدەیت. سەرەتا منداڵەکانتان یارمەتی بدەن. مانای ئەوەیە پێویستە ناویان تۆمار بکەیت. پێویستە ڕاهێنانیان پێ بکەیت. پێویستە ئاراستەیان بکەی . پێویستە سەرپەرشتییان بکەیت. پێویستە دیسان ئاڕاستەیان بکەیتەوە. کاتێک کە سەرگەردان بن. دەتوانێت زۆر ماندووت بکات، و تەنانەت کاتێک کارەکە تەواو دەبێت، لەوانەیە بەو ستانداردە نەبێت کە تۆ حەز دەکەیت.
پاشان هەوڵبدە بە تەنیا ئەرکەکە ئەنجام بدەیت. چەند خێراتر دەتوانیت بچیت؟
کوالێتی کارەکە چەند باشترە؟ چەند کەمتر توشی کێشە دەبیت، 
کارکردن بە تەنیا خێراترە (لانی کەم لە سەرەتاوە)، بەڵام ئەوە باشترین دەسکەوت نییە. ئەگەر دەتەوێت منداڵەکانت فێربن، گەشە بکەن، و بگەنە تواناکانیان، پێویستە باجەکەی بدەیت و کاتی بۆ تەرخان بکەیت و لە گەڵ کێشەکانی بەرامبەر بیتەوە. لەگەڵ کارمەندەکاندا هاوشێوەیە. مەرج نییە سەرکردەکان یەکەم کەس بن کە هێڵی کۆتایی ببڕن- ئەو کەسانەی کە بە تەنیا ڕادەکەن خێراترینن.
سەرکردەکان یەکەم کەسن کە هەموو خەڵکەکەیان دەهێننە ئەودیوی هێڵی کۆتایی. پاداشتی سەرکردایەتی- لە شوێنی کار یان ماڵەوە- لە کۆتاییەوە دێت.
 
—سەرکردەی 360°
ئەمڕۆ خاو بکەرەوە و پەیوەندی بە کەسانی ترەوە بکە

